
Sastanak predstavnika Federalne geodetske uprave i predstavnika Grada Livna je održan 21.2.2025.
godine u prostorijama Gradske uprave. Na sastanku su učestvovali direktor Uprave, gosp. Željko
Obradović i pomoćnik direktora, gosp. Sead Hadžić te gradonačelnik Livna, gosp. Darko Čondrić sa
saradnicima.

Tema sastanka je bila trenutno stanje sektora zemljišne administracije te realizacije projekata i aktivnosti
koje realizuje Federalna uprava u saradnji s Gradom i općinskim sudom u Livnu. U okviru projekta
„Registracija nekretnina“ harmonizirano je jedanaest katastarskih općina a opremljeni su i katastarski i
zemljišno-knjižni ured sa potrebnom opremom.



Adresni registar je uspostavljen, katastar komunalnih uređaja također, a registar cijena uspješno
funkcioniše u saradnji sa poreznom upravom. Na području Grada Livno uspostavljen je i digitalni arhiv,
održana je potrebna obuka te je potrebno započeti sa unosom podataka u bazu. Istaknuta je i potreba
završetka započetih komasacija na teritoriju Livna.

Proces izlaganja podataka premjera i katastarskog klasiranja je od posebne važnosti za Grad Livno. Do
sada je izloženo pet katastarskih općina a u toku je izlaganje u katastarskim općinama Livno II Livno III.
Dogovoren je nastavak procesa izlaganja u okviru novog projekta GIVE i to za pet katastarskih općina
(Livno I, Žabljak, Drinova Međa, Držanlije i Orguz).

Potrebno je istaknuti jako dobru saradnju Federalne uprave sa gradonačelnikom općine i gradskim
strukturama kao i sa Općinskim sudom u Livnu.

